
	1.ՀՀ ֆինանսների նախարարություն
	04․09․2025թ․ 


	
	N 01/9-1/19786-2025

	Ձեր 22.04.2025թ․ N ԴԽ//13561-2025 գրությամբ ներկայացված՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ հայտնում ենք, որ առարկություններ չունենք:

	Ընդունվել է ի գիտություն։

	2. ՀՀ կադաստրի կոմիտե
	03․09․2025թ.

	
	N ՍԹ/16542-2025

	Հիմք ընդունելով ՀՀ տարածքային կառավարման և ենթակառուցվածքների նախարարության 2025 թվականի օգոստոսի 26-ի N ԴԽ//29261-2025 գրությունը՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Առաջարկում ենք Նախագծի հավելվածի (այսուհետ՝ Հավելված)՝
   •	 1-ին, 5-րդ, 8-րդ, 9-րդ, 10-րդ և 16-րդ կետերում նշված անշարժ գույքի նկատմամբ իրավունքների պետական գրանցման վկայականների համարները (N 1195369, 
N 019481, N 2030301, N 029344, N 04042013-06-0013 և N 2055756) փոխարինել ներկայումս գործող վկայականների համարներով (համապատասխանաբար 
N 01032023-02-0034, N 2284664, N 01092017-05-0045, N 01042022-06-0035,
N 29042025-06-0068 և N 07022025-09-0002),
   • 8-րդ կետի «Հարկը» սյունակում «2» թիվը փոխարինել «3» թվով,
   •	 9-րդ կետում «ՀՀ, Լոռու մարզ, ք. Տաշիր, Ջահուկյան 98 (նախկինում՝ Կալինինի փ.)» բառերը փոխարինել «Մարզ Լոռի, համայնք Տաշիր, քաղաք Տաշիր, Կալինինի փողոց, 6 գրասենյակ» բառերով,
   • 10-րդ կետում «ՀՀ, Լոռու մարզ, ք. Ալավերդի, Թումանյան 3» բառերը փոխարինել «Մարզ Լոռի, համայնք Ալավերդի, քաղաք Ալավերդի, Թումանյան փողոց, 2/3 վարչական շենք» բառերով, ինչպես նաև ներկայացնել 38.7 քմ մակերեսով հատվածի հատակագիծը,
   • 12-րդ կետում ճշտել մակերեսը՝ հաշվի առնելով այն հանգամանքը, որ Նախագծին կից ներկայացված հատակագծում շտրիխապատված հատվածի մակերեսը կազմում է 65.14 քմ,
   • 	14-րդ կետում նշված 1-ին և 3-րդ հարկի մակերեսները ևս մեկ անգամ ճշգրտել, քանի որ 1-ին հարկի տարածքի սխեմայում 30-րդ սենյակի մակերեսը սխալ է հաշվարկվել (նշվել է 5.87 քմ, այնինչ պետք է լիներ 50.87 քմ), իսկ 3-րդ հարկի սխեմայում նշված սենյակների մակերեսների հանրագումարը չի համապատասխանում հավելվածում նշված մակերեսին:
   Տեղեկացնում ենք նաև, որ Հավելվածում (1-ին, 4-ից 16-րդ կետեր) նշված
Հայաստանի Հանրապետության սեփականությունը հանդիսացող շենք-շինություններով զբաղեցված և սպասարկման համար անհրաժեշտ հողամասերը թեև արտացոլված են կադաստրային քարտեզում, սակայն հողամասերի մակերեսները չեն  համապատասխանում պետական գրանցման տվյալներին:
   Հաշվի առնելով վերոգրյալը՝ առաջարկում ենք նշված հողամասերը կադաստրային քարտեզում ճշգրիտ տեղադրելու նպատակով հետագայում սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասերի հատակագծերը՝ հաստատված համայնքի ղեկավարի կողմից:
   Բացի այդ՝ անհրաժեշտ է նաև միջոցներ ձեռնարկել Հավելվածի 2-րդ, 3-րդ և 7-րդ կետերում նշված անշարժ գույքերի հողամասերի նկատմամբ իրավունքների պետական գրանցում կատարելու ուղղությամբ՝ հաշվի առնելով այն հանգամանքը, որ դրանք գրանցված են առանց հողամասի: 
   Հայտնում ենք նաև, որ Հավելվածի 2-րդ կետում նշված ՀՀ Արագածոտնի մարզի Ապարան համայնքի Ապարան քաղաքի Գայի փողոցի թիվ 5 հասցեում գտնվող անշարժ գույքից 269.18 քմ մակերեսով տարածքի նկատմամբ գրանցված է Հայաստանի Հանրապետության կառավարությանն առընթեր ՀՀ ոստիկանության Արագածոտնի մարզային վարչության Ապարանի բաժնին կից ՊՊՎ պահպանության բաժնի վարձակալության իրավունքը, իսկ Հավելվածի 6-րդ կետում նշված 
ՀՀ Արարատի մարզի Մասիս համայնքի Մասիս քաղաքի Նոր թաղամասի 3 հասցեում գտնվող անշարժ գույքի նկատմամբ գրանցված են «ՏՐԱՆՍԻՍ» ՍՊԸ-ի, «Էրգիր» ԲԲԸ-ի և «ՖԻՆԼԱՍ» ՍՊԸ-ի վարձակալության իրավունքները:

	Ընդունվել է, կատարվել են համապատասխան փոփոխություններ։ 

	3. ՀՀ վիճակագրական կոմիտե
	04․09․2025թ․

	
	N ՎԿ/3-06/3164-2025

	
Համաձայն Հայաստանի Հանրապետության տարածքային կառավարման և ենթակառուցվածքների նախարարի՝ 2025 թվականի օգոստոսի 26-ի թիվ ԴԽ//29261-2025 գրության, սույնով Վիճակագրական կոմիտեն՝ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (նախագիծ) վերաբերյալ առաջարկում է հանել նախագծի հավելվածի 7-րդ կետը, քանի որ ՀՀ կառավարության 2025 թվականի օգոստոսի 28-ի «Տարածք հետ վերցնելու և ամրացնելու մասին» թիվ 1196-Ա որոշման համաձայն Հայաստանի Հանրապետության Գեղարքունիքի մարզ, քաղաք Սևան, Նաիրյան առաջին նրբանցք հասցեում գտնվող վարչական շենքի 3-րդ հարկից 137.1 քառ. մետր մակերեսով տարածքը հետ է վերցվել Վիճակագրական կոմիտեից և ամրացվել է Արդարադատության նախարարության պրոբացիայի ծառայությանը:

	Ընդունվել է, կատարվել է համապատասխան փոփոխություն։






